نو تاسې ته هم د انټرنيټ په نړۍ كې د بخت د ازموينې شوق پيدا شوى يعنې تاسې هم غواړى چې د انټرتيټ د خدماتو كمپنۍ جوړه كړى. تاسو لپاره ښه زيرې دادى چې دا يو ډير آسانه كار دى. كله چې تاسې يو ISP جوړ كړئ نو تاسې بايد انټرنيټ ته د ولس د لاسبرى لارې چارې برابرې كړى. دغه لارې چارې د موډيم، DSL، بيسيم او داسى نورو وسيلو په كاررونې برابرى دى شى.

ISP په دوه ډوله شروع كوى شئ، يو د خيالى ISP په توګه كوم چې خپل آنتن (VSAT) نه كاروى بلكه بهرنۍ نړۍ سره د تماس لپاره په سيمه كې موجود بل ISP څخه خدمتونه اخلى او بيايي خرڅوى او دوهم ډول هغه ISP دى چې خپل آنتن (VSAT) ،سرورونه او داسى نور سامان كوم چې د شبكې د جوړونې او چلونې لپاره پكار اچولى كيږى لرى.

كله چې تاسى وغواړى چې خپل آنتن ولرى او نورو خيالى ISPيانو او ځانګړو ته خدمتونه وركړى نو تاسى بايد يو څه راوټرونه، سرورونه، نړيوالو شبكو سره تماس او يو څو د ټليفون مزى ولرى. تر ټولو ړومبى خدمت د انټرنيټ چې ISP يي ولس ته وړانديكوى، د موډيمونو پر بنسټ وى او دغه څير تاسى هم كولاى شى چې د يو څو پرزو په مرسته د انټرنيټ خدمتونه ولس ته وړاندى كړى.
ISP يعنى څه؟

انټرنېټ د شبكو يو لوى شبكى پرته بل څه نه دى. يواځنۍ وجه چې انټرنيټ كار كوى داده چې دغه شبكى يو د بل سره خبرى كولو ته تيارې دى، او د انټرنيټ د خبرو لارى چارى د TCP/IP تړونونه دى، داسى نور ډير تړونونه شته چى نورى شبكى پرى خبرى كوى خو كه تاسى په IP خبرى كوى نو په انټرنيټ خبرى كوى.
تر ټولو بنسټيز خدمت د ISP دادى چې د انټرنيټ كارونكى د ډايل آپ يعنى د موډيم او د ټليفون مزى په وسيله د انټرنيټ سره وسل كړى. په ډيره ساده توګه كاروونكى د خپل كمپيوټر د موډيم په وسيله د وينډوز پر كارونې د ISP شبكى ته د PPP تړونونو په وسيله وسل كيږى. كله چې كاروونكى ISP سره وسل شى نو دوى د خبرتياوو د پنډكيو ليږدونه او را ليږدونه پيل كړى. او د ISP په توګه دا ستاسو وظيفه ده چې دغه پنډكى د خپل مشترى د كمپيوټر نه د نړۍ هر ګوټ ته او بيرته د مشترى كمپيوټر ته راورسوى. په دى توګه د انټرنيټ كاروونكى په دوه ډول دى. يو د ورځنى كاروونكو بيلګه ده چې د انټرنيټ د قيمتونو په هكله ډيره حساس ده. دوهمه بيلګه سوداګريزه بيلګه ده چې تاسو نه بهترين خدمتونه غواړى خو په مقابل كې ښه قيمت وركولو ته هم چمتو وى.
تاسو ته څه پكار دى چې يوISP جوړ كړئ؟

د ISP د جوړولو معمى د حل لپاره يو څو پرزو ته اړتيا وى. تر څو چې وكولاى شو چې په دغه معمى ځان په ښه توګه پوه كړو موږ يې په دريو برخو ويشو:
۱:د لاس برى شبكه Access Network
دا هغه برخه ده چې د اړيكو پرزى پكې كتل كيږى. د بيلګې په توګه د RAS (Remote Access Server ) سرور اويا د بيسيمه شبكې د اړيكو پرزى، چې ددغو په وسيله مشتريان كولاى شى ستاسو شبكى ته وسل او ويكاروى.
۲:د ويشنى شبكه Distribution Network
دا هغه برخه ده چې ستاسو مركزى شبكه د لاس برى شبكى سره تړى. په بله توګه دغه برخه د دريم ګړى په څير كار وركوى او ستا سو د شبكې ښئ لاس د چپ لاس سره نښلوى.
۳:مركزى شبكه Core Network
دغه برخه ستاسې شبكه نورو نړيوالو شبكو سره نښلوى. پدى مضمون كې به موږ ورته د انټرنيټ نوم كاروو.

ړومبى پرزه چې موږ ورته اړتيا لرو هغه سويچ بلل كيږى. ددغې پرزي پر بنسټ كولاى شو چې نورى پرزى يو د بل سره ونښلوو. ددغى پرزي اړتيا نه يوازى په وړو ISPيانو كې ده بلكه د نړۍ ټولو غټو ISPيانو كې ددى پرزى په كاررونى ټولې نورى پرزى يود بل سره تړل كيږى. ددغې ويش مهال څخه تاسې كولائ شئ چې هر ډول پرزى په خپل شبكى كې ځاى پر ځاى كړئ. دISP لاس برى شبكه هغه برخه ده چې مشتريان د ISP شبكې سره وسل كيږى او دا عمل د موډېم په وسيله سر ته رسيږى. څرنګه چې يوISP ته په يو مهال د يو نه زيات مشتريان وسل كيږى نو د يو نه زيات موډيمونو ته اړتيا وى نو ددغه كار لپاره به موږ دRAS  سرور څخه كار واخلو چې د يو نه زيات موډېمونه پكې ځا ې پر ځاې شوى وى. د ISP په پيل كې كولاې شو چې د ۳۰ موډېمونو RAS سرور وكاروو.
دا سرور له يو اړخه د E1/T1 PRI په كارونې د ټيليفون سيميزى كمپنۍ سره تړلى وى او د بله اړخه ستاسى د شبكې مينځنى برخى سويچ سره تړلى وى. كله چې يو مشترى د خپل كمپيوټر څخه د ټيليفون د مزې په مرسته ستاسوISP ته وصل كيږى نو د هغه ټيليفون ځواب RAS سرور كې ځاى پر ځاى شوى موډيمونه وركوى. او بيا دغه سرور د خبرتياوو پنډكي انټرنيټ ته او له انټرنيټ نه ستاسو كمپيوټر ته راستوى.
ستاسو RAS سرور په لاندى ډول كار كوى:

1. مشترى د خپل كمپيوټر د موډېم په مرسته ستاسى شبكى ته زنګ وهى او RAS هغى ته ځواب واى.

2. وروسته له ځوابه ستاسو د RAS سرور او د مشترى د كمپيوټر تر مينځ د PPP تړونونو په مرسته د راكړى وركړى يوه لړۍ پيل شى.

3. د PPP په مرسته RAS ستاسو د مشترى د كمپيوټر څخه د هغوى پټ نوم او ID تر لاسه كړى. دا هغه نوم دى چې تاسو خپل مشترى ته د راجسټريشن پر مهال وركوى.
4. RAS بيا ستاسى په شبكه كى موجود RADIUS سرور څخه غوښتنه كوى چې دغه معلومات و پلټى او اوګورى چې آيا دغه پټ نوم او ID تاسو سره راجسټر ده او كه نه.
5. د پلټنې نه وروسته RAS به ستاسو د مشترى كمپيوټر ته يو IP وركړى او ستاسى شبكى سره به يي وتړى او داسى به د مشترى كمپيوټر انټرنيټ كارونې ته چمتو شى.
 وروستى پرزه راوټر بلل كيږى. راوټر ستاسو شبكه د بهرنى شبكو سره نښلوى. دغه بهرنى شبكه يو ISP ده چې نورو لويوISPيانو سره تړلى او تاسو د يو مشترى په توګه د دوى شبكه كارووى. اكثراً واړه ISPيان CISCO 2501 راوټرونه كاروى. وروستى پرزه CSU/DSU بلل كيږى او دغه پرزه له يو اړخه ستاسو راوټر سره او له بل اړخه د E1/T1 له طريقه بهرنى شبكى سره تړلى وى.
تر دى دمه خو مو وكړاى شو چې ستاسى شبكه ترحه او ډيزاين كړو او د نړيوالو شبكو سره يي وتړو. اوس به د يو شمير نورو سرورونو په اړه خبرى وكړو.

1. DNS (Domain Name Server)  

دغه سرور په يوه توګه د ژباړونكى په څير عمل كوى. هغه داسى، چې كله ستاسو مشترى د خپل كمپيوټر په انټرنيټ ايكسپلورر كې www.afghanistan.af وركړى نو دغه سرور دغه كليمه پرIP بدله كړى. دغه عمليه ولى ضرورى ده؟ هغه ځكه، چې د انټرنيټ ټوله راكړه وركړه په IP ډډه لږوى، كوم چې په باينرى ژبه ده.  د يو ISP په توګه تاسى بايد خپل محلىDNS  سرور ولرى تر څو چې ستاسى مشتريان يي په ښه توګه وكارروى.
2. RADIUS (Remote Authentication Dial-In User Server)

په اصل كېRADIUS  يو تړون دى چې په كاررونى ييRAS  كولاى شى د مشتريانو د پټ نوم پلټنه وكړى. دغه معلومات (د مشترى پټ نوم اوID) RADIUS سرور په يو ډيټا بيس كې ساتې او كله چې RAS دغه معلومات د مشترى كمپيوټر څخه را واخلى نو RADIUS ته يې وسپارى او بيا RADIUS سرور يي په خپل ډيټابيس كې پلټى، تر څو يې معلوم كړى چې په ډيټابيس كې شته او كه نه، كه موجود وى نوRAS  سرور ته معلومات ورليږدوى چې دغه مشترى په ډيټابيس كې راجسټر دى نو هغه ته بايد IP وركړاى شى.
3. برېښنا ليك سرور

بريښنا ليك د انټرنيټ د اسانتياوو څخه يو اهم اسانتيا ده. تر څو چې تاسو وكړاى شى خپلو مشتريانو ته محلى برېښنا ليك اسانتياوى برابرى كړى نو بايد خپل محلى سرور ولرى.
4. ويب سرور

تر څو وكړاى شى خپلو مشتريانو ته د ويب پاڼو په انټرنيټ خپرولو اسانتياوى برابرى كړاى. بايد يو محلى ويب سرور ولرى.

كه تاسو وغواړى چې دغه اسانتياوى په يو سرور كې ځاى پر ځاى كړى نو كولاى شى، خو د ښه ډيزاين اصول په نظر كې نيولو سره بايد دغه اسانتياوى په بيلابيلو سرورونو كې وويشل شى. پدى توګه تاسى كولاى شى چې خپل مشتريانو ته ۲۴ ساعته اسانتياوى برابرى كړى.كه چېرى يو سرور كار پريږدى نو نور سرورنه به فعال وى او كه چيرى دغه ټولى اسانتياوى په يو سرور كې وى نو د دغه سرور په خرابيدو ستاسو ټولى اسانتياوى به په مشتريانو په ټپه ودريګى.
د پخوا په پرتله نن تاسو كولاى شى چې د ډيرى كمې پانګى په اچونې سره خپل ISP جوړ كړى، ولى پخوا د يو ISPجوړونه يا د ISP د سوداګرى پيل كونه ډيره اسانه خبره نه وه.

په دغه انځور كې يو فعالISP ښودل شوې دى، چې په يو محال۱۶۰۰۰مشتريانو ته اسانتياوى برابروى. او څرنګ ځرنګ چې د مشتريانو شميره زياتيګى، دRAS سرور په زياتولو تاسو كولاى شى چې لازياتو مشتريانو ته اسانتيوى برابرى كړى.








